
Xülasə: Məqalədə səkkizinci sinifdə “Elektroliz” mövzusuna dair biliklərin kimya 

istehsalatı ilə əlaqələndirilməsinin  elmi və metodik əsasları işlənib 

hazırlanmışdır.  

Burada orta məktəbin səkkizinci sinifin kimya kursunda mövzu ilə əlaqədar 

olaraq şagirdlərdə kimya biliklərini tətbiq etmək bacarıqlarının formalaşmasının 

elmi əsaslarından bəhs edilmişdir. 

Orta məktəbin kimya kursunda şagirdlərdə kimya istehsalatının əsaslarına 

dair biliklərin formalaşmasının əsasında anlayışlar sistemi dayanır. Kimya 

istehsalatının ilk anlayışları ilə şagirdlər VII və VIII sinifin kimya kursunda tanış 

olurlar. Məsələn, VII sinifdə  “Oksigen”, “Hidrogen”, və s., VIII sinifdə 

“Katalizator və katalitik reaksialar”, “Oksidləşmə-reduksiya reaksiyaları”, 

“Elektroliz” və s. mövzuların tədrisində kimya istehsalatına dair anlayışlar 

formalaşır və biliyə çevrilir. 

Orta məktəbin səkkizinci sinifinin kimya kursunda tədris olunan 

“Elektroliz” mövzusu mühüm təhsil əhəmiyyətinə malik olan mövzulardan biridir. 

Bu mövzunun məzmununu təşkil edən təlim materialının öyrənilməsində  

fənlərarası və fəndaxili əlaqələrdən istifadə olunması üçün geniş imkanlar 

mövcuddur. Belə ki, səkkizinci sinifdə “Elektroliz” mövzusuna qədər şagirdlər 

“Oksidləşmə-reduksiya reaksiyaları”, “Elektrolitik dissosiasiya” mövzularını 

öyrənirlər. Bu mövzular məzmunu və mahiyyətinə görə “Elektroliz” mövzusu ilə 

əlaqəlidir.  Buna görədə kimya müəllimi eletrolitlərin ərintisi və  məhlullarının 

elektrolizi prrosesini şagirdlərin dərindən dərk etmələrini təmin etmək üçün 

onların qeyd olunan mövzulara dair biliklərinə istinad etməlidir. Fəndaxili 

əlaqənin bu forması yalnız elektrolitlərin elektrolizinini dərk olunmasını 

asanlaşdırmağa deyil, həmçinin həmin mövzulara dair bilklərin 

möhkəmlənməsinə də xidmət edir. 

Məktəb kimya kursunda kimya istehsalatının əsaslarının öyrənilməsi 

şagirdlərin əmək tərbiyyəsi, peşə yönümü və elmi dünyagörüşünün 

formalaşmasına şərait yaradır. Kimya dərslərində kimya istehsalatının öyrənilməsi 

təhsilin məqsədi və vəzifələri ilə müəyyən olunur. Burada istehsalata dair 

biliklərin vahid sistemdə verilməsi nəzərdə tutulur. 

“Elektroliz”  mövzusunda katod və anodda gedən proseslərin dərindən 

mənimsənilməsinə şərait yaradan vasitələrdən biri də fənlərarası əlaqələrdən 

səmərəli və sistematik olaraq istifadə olunmasıdır. Burada fizika ilə fənnlərarası 

əlaqə xüsusi əhəmiyyət kəsb edir.  Şagirdlər fizika kursundan enerjinin müxtəlif 

növləri haqqında biliyə malikdirlər. Onlar  elektrik enerjisi, elektrodlar, katod və 

anod, elektrik yükləri və s.  haqqında biliklərini tətbiq etməklə elektrolitlərin 

ərintiləri və məhlullarının elektrolizində gedən proseslərim mexanizmini asanlıqla 

dərk edirlər. 

“Elektroliz” mövzu məzmununa görə daha çox həyatı əhəmiyyətə malikdir. 

Bu mövzunun tədrisində şagirdlər kimya istehsalatının bəzi elmi prinsipləri ilə 

tanış olurlar. Məsələn, xammal, məhsul çıxımı və ona təsir edən faktorlar, 

texnoloji qurğular, texniki təhlükəsizlik və ətraf mühitin mühafizəsi və s  

haqqında müəyyən biliyə malik olurlar. 

Beləliklə, səkkizinci sinifin kimya kursunda  “Elektroliz” mövzusu mühüm  

təhsil, inkişafetdirici və tərbiyəedici vəzifə daşıyır: 

* şagirdlər elektrodlarda gedən prosesləri öyrənir, kimyəvi reaksiyaların 

tənlik-lərini tərtib edirlər; 

* şagirdlərin analiz etmək, müşahidə və müqayisə etmək, nəticə çıxarmaq, 

fiziki və kimyəvi hadisələr arasında əlaqə yaratmaq bacarıqları inkişaf edir; 

* şagirdlər malik olduqları bilkləri həyat fəaliyyətlərində tətbiq etməyi 

öyrənirlər. 

Burada elektroliz mövzusunun kimya istehsalatı ilə əlaqələndirilməsinə 

şərait yaradan  daha zəruri olan biliklərin metodik izahı verilir. 

Elektroliz prosesində kimyəvi reaksiya elektrik enerjisi vasitəsi ilə gedir. Bu 

reaksiyanın öz-özünə getməsi (elektrik enerjisinin iştirakı olmadan) mümkün 

deyil.  Müəllim katod və anodda gedən proseslərin fiziki və kimyəvi mexanizmini 

şagirdlərə izah edir. Elektrik cərəyanının iştirakı ilə katodda reduksiya, anodda   

oksidləşmə proseslərini xarakterzə edən müvafiq reaksiyaların  təlikləri yazılır. 

1. Metalların elektrokimyəvi gərginlik sırasından asılı olaraq elektroliz 

prosesində katodda aşağıdakı reaksiyalar gedə bilər: 

1) Li+ K+ Ca2+ Na+ Mg2+  Al3+  bu ionlar iştirak etdikdə reduksiyaya 

uğramırlar, su molekulları reduksiya olunur: 

2H2O + 2e- → H2 ↑ + 2OH- 

2)  Mn2+, Zn2+, Fe2+,  Ni2+,  Sn2+, Pb2+ məhlulda bu ionlar və su molekulları 

reduksiya olunurlar: 

Mn+ + ne- → M0 

2H2O + 2e- → H2 ↑ + 2OH- 

3) Cu2+, Hg2+,  Ag+,  Pt2+, Au3+   metal ionları reduksiya olunurlar: 

Mn+ + ne- → M0 

Metalların elektrokimyəvi gərginlik sırasında yerindən asılı olaraq katodda 

gedən proseslərə dair aşağıdakı nəticələr çıxarılır: 

a) Metalların elektrokimyəvi gərginlik sırasında alüminiuma qədər olan 

metalların (alüminium da daxil) ionları olan duzların suda məhlullarının 

elektrolizində yalnız su molekulları reduksiya olunur. 

b) Metalların elektrokimyəvi gərginlik sırasında alüminiumla hidrogen 

arasımda yerləşən metalların ionları olan duzların suda məhlullarının 

elektrolizində katodda metal ionu və su molekulları reduksiya olunurlar: 

Katod (-):  Zn2+ + 2e- → Zn0 

2H2O + 2e- → H2 ↑ + 2OH- 

c) Metalların elektrokimyəvi gərginlik sırasında hidrogendən sonra yerləşən 

metalların ionları olan duzların suda məhlullarının elektrolizində katodda metal 

ionları reduksiya olunur: 

Katod (-):  Cu2+ + 2e- → Cu0 

Sonra müəllim şagirdlərin diqqətini anodda gedən prosesə cəlb edir. O 

göstərir ki, anodda gedən oksidləşmə reaksiyası anoddun hazırlandığı materialdan 

və anionların təbiətindən asılı olur. Burada şagirdlər anodun hazırlandığı 

materiallarla tanış edirlir Qeyd olunur ki, anodlar həllolan və həllolmayan olmaqla 

iki qrupa bölünür. Həllolan anodlar mis - Cu, dəmir - Fe, sink - Zn və s. 

metallardan hazırlanır. Həllolmayan anodlar qrafit, qızıl - Au, platin - Pt və s. 

materiallardan hazırlanır. 

Şagirdlərə əvvəlcə oksigensiz turşuların duzlarının anionlarının həllolan və 

həllolmayan anodda elektrolizi izah olunur.  Anod həllolan olduqda anodun 

hazırlandığı metal oksidləşir. Anod həllolmayan olduqda isə anion oksidləşir. 

Məsaələn, S2-, J-, Br-, Cl- anionlar bəsit maddələrə qədər oksidləşirlər: 

2Cl- - 2e- → Cl2
0 ↑ 

S2- - 2e- → S0 

Oksigenli turşuların duzlarının anionlarının  elektroliz prosesinin fərqli 

olması şagirdlərə izah olunur. Anod həllolan olduqda bu anionların elektrolizi 

oksigensiz turşuların duzlarının anionlarının elektrolizində olduğu kimidir. Metal 

oksidləşir və bəsit maddə əmələ gəlir. Oksidləşmə prosesində elektronlar xarici 

dövrəyə ötürülür. Lakin anod həllolmayan olduqda anionlar turş və  neytral 

mühitdə oksidləşmirlər. Su molekulları oksidləşir: 

2H2O - 4e- → O2 ↑+ 4H+ 

Qələvi mühitdə isə OH - ionları oksidləşirlər: 

OH- - 4e- → O2 ↑ + 2H2O 

Burada anoda gedən proseslərə dair aşağıdakı nəticələr çıxarılır: 

a) Oksigensiz turşuların duzlarının suda məhlullarının  elektrolizində onların   

anionlarının S2-, J-, Br-, Cl-  həllolmayan anodda oksidləşməsindən bəsit maddələr 

S, J2, Bz2, Cl2 alınır. 

b) Oksigenli turşuların duzlarının suda məhlullarının  həllolmayan anodun 

iştirakı ilə  elektrolizində onların anionları SO4
2-, NO3

-, PO4
3- oksidləşmirlər. 

Anodda su molekulları oksidləşir: 

2H2O - 4e- → O2 ↑+ 4H+ 

Kimya müəllimi şagirdlərin biliklərinə istinad etməklə kimya istehsalatının 

təşkilinin və idarə olunmasının elmi prinsiplərini onlara öyrədir. Müəllim izah 

edir ki, kimya sənayesində məhsulun çıxımı və keyfiyyətinin yüksəldilməsi üçün 

kimya texnologiyasının yeni metod və vasitələrindən istifadə olunur. 

≪Elektroliz≫  mövzusunun tədrisində şagirdlərə elektrolitlərin ərintilərinin 

və suda məhlullarının elektrolizinin həyatı əhəmiyyəti və kimya istehsalatında 

roluna dair zəruri biliklər verilməlidir. Burada  metalların birləşmələrindən 

elektroliz üsulu ilə alınması və təmizlənməsinin bütün sahələrini əhatə edən 

metallurgiya haqqında  şagirdlərə müəyyən bilik verilməlidir: 

a) aktiv metalların (K, Na, Ca, Mg, Al və s.) təbii birləşmələrinin 

ərintilərinin elektrolizindən alınması; 

b) orta aktivliyə malik olan metalların (Zn, Cd, Co) duzlarının suda 

məhlullarının elektrolizindən  alınması. 

c) metalların Cu, Pb, Sn və s.) qarışıqlardan həllolan anod kimi işlədilməklə 

təmizlənməsi. 

Kimya sənayesində qazların (Cl2, H2, və s.), qələvilər (NaOH, KOH), 

hidrogen peroksid H2O2 , ağır su D2O və s.elektroliz üsulu ilə alınır. 

Səkkizinci sinifdə tətbiq olunan kimya eksperimenti bir çox hallarda 

müəyyən nəzəri müddəaların təsdiqinə xidmət edir. Belə ki, şagirdlər kimya 

kursundan maddələrin quruluşu ilə onların xassələri arasında qanunauyğun 

əlaqələrə dair nəzəri biliklərinə istinad edərək kimya eksperimentinin müxtəlif 

növlərinin  aparılmasında müşahidə olunan  kimyəvi proseslərin mahiyyətini və 

maddələr arasında reaksiyanın baş verməsinin mümkünlüyünü müəyyən edir, 

onlarda reaksiya məhsullarını qabaqcadan müəyyən etmək və əsaslandırmaq 

bacarığı formalaşır. Bu prosesdə müəllim şagirdin məqsədli dərketmə 

fəaliyyətinin təşkilatçısı kimi iştirak etməlidir. Eksperimentin kimya kursunun 

əsası olduğunu nəzərə alaraq müəllim kimya dərslərində eksperimentin müvafik 

növlərindən müntəzəm istifadə etməyi planlaşdırmalıdır. 

Elektroliz haqqında şagirdlərdə aydın təsəvvür yaratmaq üçün nəzəriyyəni 

praktika ilə əlaqələndirmək lazımdır. Bunun üçün aşağıdakı nümayiş təcrübəsini 

aparmaq olar. 

Təcrübə 1. Mis(II) xloridin suda məhlulunun elektrolizi. 

Resurslar. Elektrolitlərin məhlullarının qrafit elektrodla elektrolizinin 

qurğusu. Sabit elektrik cərəyanı verən cihaz. 10 % -li Mis(II) xlorid məhlulu. 

Yodlu nişata kağızı. 

İşin gedişi. Elektroliz cihazı Mis(II) xloridin məhlulu ilə doldurulur. Qrafit 

elektrodlar cihaza 4 sm ölçüdə yerləşdirilir. Elektrodlar 4-6 V gücündə sabit 

cərəyan mənbəyinə birləşdirilir. Elektrodlarda baş verən dəyişikliklər müşahidə 

olunur. Bir neçə dəqiqədən sonra elektrodlar sabit cərəyan mənbəyindən aralanır. 

Katod elektroliz cihazından çıxarılır. Onun üzərində mis örtüyünün olduğu aydın 

görünür. Anodda xlorun ayrılması iyinə görə və isladılmış yodlu nişasta kağızı ilə 

aşkar olunur. Elektrodlarda gedən oksidləşmə reduksiya reaksiyalarının 

tənliklərini şagirdlər özləri tərtib edirlər. 

Anod (+):2Cl- - 2e- → Cl2
0 ↑ 

Katod(-) Cu2+ + 2e-→ Cu0 

Elektrolizin ümumi tənlikləri: 

А.Д. Кулиев, Ф.М. Мамишзаде 

Научно-методическая основа свяьзи темы “Электролиз” с химическим 

производством в восьмом классе 

 

РЕЗЮМЕ 

 

В статье разработаны научно-методические основы свяьзи знаний по теме 

«Электролиз» с химическим производством в восьмом классе. Здесь обсуждаются 

научные основы формирования у учащихся навыков применения химических 

знаний в связи с темой курса химии восьмого класса общеобразовательной школы. 

 

Ключевые слова: Знание химии, электролиз, химическкое производство. 

 

 

A.J. Guliyev, F.M. Mamishzade 

Scientific and methodological basis for the connection of the topic “Electrolysis” 
with chemical production in the eighth grade 

 

SUMMARY 

 

The article developed scientific and methodological foundations for the connection 

of knowledge on the topic "Electrolysis" with chemical production in the eighth grade. 

Here, the scientific basis of the formation of chemical knowledge application skills in 

students is discussed in connection with the topic of the chemistry course of the eighth 

grade of the general education school. 

 

Key words: Knowledge of chemistry, electrolysis, chemical production. 

 


